
				এই পাতাটির মুদ্রণ সংশোধন করা প্রয়োজন। 
সহয়তলী
একটি চেয়াৱে যশোদাকে বসিতে দেওয়া হইল। এমন অস্বন্তি যশোদা জীবনে কখনও ভোগ করে নাই। তারপর কত কথা আর কত আলোচনাই যে আরম্ভ হইল, যশোদা কিন্তু শুনিল বেশী, কথা বলিল কম ।
শ্রমিক সমিতির একজন প্ৰতিনিধি অনুযোগ দিয়া বলিল, “আমাদের না। জানিয়ে ধৰ্ম্মঘট আরম্ভ করা কি আপনার উচিত হয়েছে ?”
যশোদা বলিল, “ধৰ্ম্মেঘট আরম্ভ করার ধ-ও জানি না। আমি । সে হোক, শেষ পৰ্য্যন্ত আপনারা তো জেনেছেন ??
কিন্তু এরকম জানায় তারা খুলী নয়, শ্রমিকেরা ধৰ্ম্মঘট করিয়াছে বটে, ধৰ্ম্মঘটটা আসলে যেন যশোদার। এতক্ষণ আলোচনা করিয়া একটা মিটমাট হইয়াছিল, শ্রমিক সমিতি মীমাংসাটা মানিয়া লইয়াছে, কিন্তু শ্রমিকরা মানিতে চাহিতেছে না । এভাবে ডিসিপ্লিন নষ্ট হইলে
মীমাংসাটা কি হইয়াছে ? দশজনের মধ্যে ন’জন বরখাস্ত শ্রমিককে ফিরাইয়া নেওয়া হইবে, আরও পচিশ জন নূতন শ্রমিক নিয়া কাজের চাপ
কমানো হইবে, কিন্তু কাজের সময় আর মজুরী সম্বন্ধে অন্য যে দাবী করা হইয়াছে, সেগুলি মেটানো হইবে না ।
শুনিয়া যশোদা বলিল, “তবে তো খুব হ’ল!”
তবু এই মীমাংসাই যশোদা মানিয়া নিল, নতুন লোকের সংখ্যাটা কেবল পাঁচিশ হইতে চল্লিশে উঠিল এবং ঠিক হইল এর মধ্যে ত্ৰিশজনকে যশোদা ঠিক করিয়া দিবে। মানিয়া নেওয়া ছাড়া উপায় ছিল না । যশোদা জানিত এ ধৰ্ম্মঘট টিকিবে না, বড় অসময়ে ধৰ্ম্মঘট আরম্ভ হইয়াছে, ঝোকটা কাটিয়া গেলেই অনেকে কাজে যোগ দিতে চাহিবে, অনেকে নিরুপায় হইয়া কাজে যোগ দিবে। যশোদা তো জানে ওদের অবস্থা ।
“দশজনের মধ্যে বাদ যাবে কে ?”
অনাথ বলিল, “সুধীর। ওকে নেওয়া চলে না । আমাদেরও তো প্ৰেষ্টিজ আছে একটা । প্ৰেষ্টিজ মানে-”
যশোদা একটু হাসিল। প্ৰেষ্টিজ শব্দটা এত বেশী কানে আসে ।
যশোদা সৰ্ত্ত মানিয়া নেওয়ামাত্ৰ অনাথ ফোনটা তুলিয়া নিল। সত্যপ্ৰিয় সংবাদের প্রতীক্ষায় বসিয়া আছে। সত্যপ্রিয় মিলে আসে নাই, কোনদিন

